
Nd. 983. Breytingartillögur

við frumvarp til stjórnarskipunarlaga á þingskjali 228.

Flutningsm.: ó lafur Briem.

1. A eftir 20. gr. komi ný grein svolátandi:
Ef eigi færri en fjögur þúsund alþingiskjósendur æskja þess, skal 

lögum þeim, er alþingi samþykkir, skotið til beinnar atkvæðagreiðslu al- 
þingiskjósenda um land alt (alþýðuatkvæði), annaðhvort til samþvkkis eða 
synjunar. Nánari reglur um atkvæðagreiðslu þessa skal setja í sérstökum 
lögum.

Undanþegin alþýðuatkvæði eru fjárlög og fjáraukalög, svo og þau 
lög, er öðlast skulu gildi þegar í stað. Önnur þau lög, er alþingi heíir 
samþykt, verða eigi lögð fyrir konung til staðíestingar, nema þau hafi 
verið samþykt með alþýðuatkvæði, eða lögmæltur frestur sé liðinn, án 
þess að lögfull beiðni um atkvæðagreiðslu hafi fram komið.

2. í stað 21. gr. komi ný grein svolátandi:
61. gr. sfj.skr. falli burt, en i staðinn komi:

Frum varp til laga um breyting eða viðauka á stjórnarskránni má bera 
upp bæði á reglulegu alþingi og aukaþingi. Nái frum varpið samþykki 
þingsins og stjórnin sé þvi meðmælt, er skylt að bera það undir alþýðu- 
atkvæði. Verði þá frumvarpið samþykt með meiri hluta atkvæða og nái 
það staðfestingu konungs, hefir það gildi sem stjórnarskipunarlög.

Samþykki alþingi breytingar á sambandi íslands og Danm erkur, skal 
bera þær undir alþýðuatkvæði með sama hætti og stjórnarskrárbreyt- 
ingar.


